Hezkidetza. Genero ikuspuntutik zer nolako lanketa egiten da haur
hezkuntzan? Binarismoa eta feminismoa aztergai

Co-education. What kind of work 1s made in preschooling from a gender
perspective? Researching binarism and feminisim.

Irati Leon Herndndez, Inna Tsvintarnaia, Judit Martinez Abajo eta Rakel Gamito
Gomez.
Euskal Herriko Unibertsitatea / Universidad del Pais Vasco (EHU/UPV)

Laburpena

Egun, genero eta sexualitate politikek ez dute genero indarkeria errotik lantzen, garaiotan gorakada
handia izan duen arren. Funtsezko papera du horretan guztian hezkuntzak; horrenbestez, genero
perspektiba txertatuko duen hezkuntza sistema baten aldeko hausnarketa sustatzea beharrezkoa da,
batik bat genero eraikuntzaren hastapenetan, hots, 0-6 etapan. Kontuan hartuta, hain zuzen etapa
honetan ikerketa gutxi daudela, ikerketa honek haurtzaroan sakontzeko grina du. Honako ikerketa
hau kasu azterketa bat da, bost adituri egindako elkarrizketa bidez, egungo eskoletan, haur
hezkuntzako etapan, hezkidetzaren inguruan egiten den lanketa ezagutzeko helburua duena. Ikerketa
honen bidez, haur hezkuntzako errealitatean, generoaren inguruko lanketan dikotomiak eta
feminismoak duten lekua aztertzea du helburu. Ondorioei dagokienez, lanketa oso azalekoa dela ikusi
da. Ez du feminismoarekin lotura esturik eta ikasgeletako aniztasuna bigarren mailan kokatzen da
eta, era berean, ez dago inolako loturarik genero dikotomiaren eta indarkeriaren artean.

Hitz gakoak: hezkidetza, haur hezkuntza, generoaren trataera, feminismoa eta
binarismoa

Abstract

Now a days gender and sexual politics don't take into account gender violence by the root, even
though gender violence have highly increase. The education has a great place in this situation, thus,
an education model that works with the issue of gender perspective is the one that have to be thought
about. This work has to be made with in the construction of the gender identity, meaning age from 0-
6. Taking into account that in this age gap there are almost no researches, this work intend to go
deeper in this topic. This research is based on a real case, making five interviews to five different
experts about the topic; the aim is to know, in now-a-days schools in pre-school education the work
made about the co-education. The aim of this work is to research the place that feminism and the
dichotomic work of the gender issue has on preschool education. This research concludes that the
work on the gender topic is superficial. Moreover, there is no relation between feminism and the
diversity of the classroom stays secondary and at the same time there is no relation between gender
dichotomy and gender violence.

Keywords: co-education, pre-school education, gender perspective , feminism and
binarism

Sarrera

Jakina denez, egungo genero eta sexualitate politikek modu anitzak dituzte
emakumeen eta gorputz ez hegemonikoek pairatzen duten zapalkuntzan esku-hartzeko
(Sola, 2011). Bien bitartean, gaur egun indarrean dagoen sistema neoliberalak
lehiakortasun eta indarkeria sustatzen darrai, eta hori genero indarkeria bezala
Jendarteratzen da (Sanchez eta Iglesias, 2017) etaazken hamarkadetan goratze handia
1zan du (Segato, 2016).

Horren aurrean, ezinbestekotzat jotzen da hezkuntza arlotik hausnarketa bat
egitea, hezkidetzailea 1izango den hezkuntza sistemaren erronkan murgilduz,
neoliberalismoaren antipodetan. Horretarako, ikerketa beharrezkoa da; froga eta
hutsegiteen bidez lortuko baitugu hezkidetzaren bidean aurrerapausoak ematea (Sanchez
eta Iglesias, 2017): patriarkatuaren egitura sozialaren inguruko sentsibilizazioa sortzeko,
teoria feministetan oinarritutako zehaztasun zientifiko bat beharrezkoa baita (Martinez
eta Ramirez, 2017). Teoria, ikerlan eta mugimendu feministak generoa eraikuntza sozial
bat dela plazaratzen ahalegindu dira maiz, sexu-genero sistema eta antzeko kontzeptuak
ahalbidetuz. Jendarteak eta zientziak desberdintasun biologikoak naturalizatu eta
esentzializatu dituztela salatu da, bien bitartean (Martinez eta Ramirez, 2017; Sola,
2011).

Sexu-genero sistema ulertzeko, behar beharrezkotzat jotzen dira sexu, genero
eta genero identitatearen terminologiak zehaztea. Sexuak pertsonen desberdintasun
biologiko eta fisikoei egiten die erreferentzia, hala nola genitalak, kromosomak eta
hormonak. Generoa berriz, haien gain eraikiak dauden itxaropen eta jarreren multzoa
da; hau da, sexuak pertsonok emakume edo gizon bezala identifikatzeko ezaugarri
biologikoei egiten die erreferentzia eta generoak, berriz, azken horren gain sortu den
eraikuntza sozialari (Colas, 2007). Hala ere, sexuaren kontzeptuari dagokionez, Butler-
ek (1990) kolokan jartzen du naturala, anatomikoa, kromosomikoa edo hormonala
denik. Hau da, sexua bera, generoa bezala, zientziak sortutako eraikuntza dela, interes
politiko eta sozialen araberakoa, generoa ez ezik, sexua ere eraikuntza delako. Hori
horrela izanik, pentsa liteke ez dela beharrezkoa bi kontzeptuen arteko bereizketa.

Genero kontzeptua Beauvoir-ek (1949) jarri zuen auzitan, horren aburuz
emakumea ez baitzen jaiotzen, sortu baizik. Ideia horren bidez zera aldarrikatzen da:
emakumeen ezaugarriak ez direla genetikoak, baizik eta hezkuntza eta sozializazioaren
fruitu, emakumea produktu kultural bat dela, sozialki sortua izan dena. Hala ere,
generoaren terminoa Money-k (1955) txertatu zuen ikerkuntza munduan, sexu
biologikotik at, sexu psikologikoaren azalpen bat topatu nahian.

Identitateari erreferentzia egitean, norberaren eraikuntza pertsonal eta sozialaz
ari gara. Genero hitza txertatzen badiogu (genero identitatea), kulturalki transmititutako
itxaropen, norma/arau, rol, balore, sinesmen eta jarrerek norberaren eraikuntzan izan
duten eraginaz ari gara, bakoitzari esleitu zaion generoaren arabera (Colas, 2007).
Finean, sexuari eransten zaion adiera soziokulturalak genero identitate zehatzak
paratzen ditu (Millet, 1969). Jaiotzean esleitu dioten generoarekin bat egiten ez badu,
pertsona hori trans izendatzen da; bat egiten badu, ordea, zis (Platero, 2014).

Mendebaldeko pentsamoldea, errealitatea aztertzeko kategoria dikotomikoan
edo binarismoan oinarritzen da (Alvarez-Uria, 2013). Binarismo horrek, izenak dioen
bezala, bi genero ezartzen ditu: esklusiboak eta baztertzaileak, dikotomikoak, osagarriak
eta haien artean hierarkiakoak, maskulinoa femeninoa baino balioztatuago izanik
(Platero, 2014; Segato, 2016). Hori horrela, genero binarismoak emakumeei genero
femeninoa eta gizonezkoei maskulinoa esleitzea dakar, aukera hori derrigorrezkoa
bilakatu eta bestelakoak ukatuz edo normatik alboratuz, araututakotik at. Kontzeptu
horiek genero-agindu kultural bihurtzen dira, eta inguratzen gaituen mundua egituratzen

dute (Alvarez-Uria, 2013). Mohanty-k (2008), bere lanaren bidez, ondorengoa
mahaigaineratu du: genero dikotomiaren eraikuntza normatiboari, beste hainbat
dimentsiotako intersekzioak emendatzen zaizkiola, hala nola arraza, kultura, klase
soziala, leku geografikoa, aukera/identitatea sexuala eta gorputza, beste batzuen artean.

Genero indarkeria ere ildo beretik ulertu behar da. Indarkeria balore
maskulinoetatik femeninoekiko botere harremana da, menpekotasun eta asimetria
harremanen bidez, desberdintasunak bermatzen dituena. Hala ere, indarkeria kokatzeko
horren erroa zein den ulertzea ezinbestekoa da. Genero indarkeriak indarkeria
sistematiko eta estruktural bati erantzuten dio, hots, jendarte eta kultura zehatz baten
baitan eraikia dagoenari (Sola, 2011). Nazio Batuen (1993) definizioaren arabera,
honako hau jotzen da genero indarkeriatzat:

Generoan oinarritutako indarkeriazko ekintza, ondorio posible edo errealtzat kalte

fisikoa, sexuala edo psikologikoa duena. Halaber, eremu publikoan zein pribatuan

ekintza horiek egitearekin mehatxu egitea, hertsatzea, zein arbitrarioki askatasuna
kentzea (in Reizabal eta Lizaso, 2011, 171 or.).
EHU eta UEUk plazaratutako Genero Berdintasunean hezteko gidaren aburuz,
Nazio Batuen definizioa egokia da, baino osatu gabea dago. Kalte fisiko, sexual edo
psikologikoez gainera, genero indarkeriak beste ondorio latz batzuk izan baititzake,
esaterako, ekonomikoa, soziala eta espirituala edo ideologikoa. Indarkeriaren kalteak
askotarikoak direla azpimarratzen dute, genero indarkeriaren inguruko ikusmolde
zabalago bat eskainiz (Reizabal, 2015).

Albertin-ek (2017) egindako ikerketan hainbat ondoriotan jasotzen ditu, batetik,
beharrezkoa jotzen duela indarkeria estrukturala zer den aitortzea, eta, bestetik,
sexu/genero binarismoak ere beste indarkeria batzuk sustatzen dituela, hala nola
homofobia eta lesbofobia!®. Bestalde, indarkeriak hainbat dimentsio dituela
azpimarratzen du, intersekzionalitatearen  ideiarekin  jarraituz, indarkeria
transistemikoetara'! jaurtiz. Albertin-en ustez, sexu-genero, etnia, arraza, klasea, adina
eta aniztasun funtzionala dira dimentsio horietako batzuk, eta horregatik, genero
indarkeriak trataera partzial eta kokatu bat behar du, kasuan kasu.

Ariso eta Merida-ren (2010) kritikaren arabera, gaur egun, politika publikoek ez
dute genero indarkeriaren gaia errotik lantzen, ez baitute generoren esentzialismoa
kolokan jartzen. Haien ustez, generoa bera kontrol sozial bat da, botere gailu bat, modu
zurrun, bortitz eta hierarkizatu batean inposatzen dutelarik, ezarrita dauden arau
sozialetara egokitu daitezen; hau da, genero dikotomian. Kategoria horiek pentsatzeko,
hitz egiteko, sentitzeko eta bizitzeko era bat esleitzen dute: emakume/gizon,
heterosexual/homosexual, aberats/pobre, bertakoak/etorkinak, gaitasun/ezgaitasun, etab.
Kategoria horiek, jendarteak naturaltzat jotakoak, indarkeria birproduzitzeko tresna
hutsa baino ez da.

Sozializazioa gure jendartean onartuak dauden pentsamendu eta jarrera ereduak
ikasteko bidea da (Arenas, 2006; Martinez eta Ramirez, 2017; Subirats, 2016). Izakion
kumeak, haurrak, neska edo mutil bezala sozializatzen dira. Ekografien bidez fetuak

' Lesbofobia hitza homofobiari genero osagaia gehitzean datza. Emakumeek arlo horretan jasan duten
inbisibilizazioari aurre egin eta gizon eta emakumeen artean egoera desberdina dela nabarmentzea du
xede.

! Kontzeptu horrek zapalkuntza sistema anitzak nola uztartzen diren hobeto deskribatu eta ulertzea du
asmo. Adibidez: etxeko langileen eta zaintzaileen kasuan indarkeria transistemiko hori argi dago:
sexismoaz gain, xenofobiak (atzerritartasun legeak horrelako lan prekarioetara baztertzen ditu emakume
etorkinak) edota klasismoak (garbitzailearen estigmak errazten ditu errespetu faltak) eratzen du langile
horien egoera.

duen sexua jakin daiteke eta horren arabera hainbat itxaropen proiektatzen dira
berarengan, genero dikotomiaren funtziopean. Horrela, etorkizuna genero marka batekin
hasten da, gurasoak eta inguruak mundu sexuatu bat sortzen dute kanpo genital bidez,
haurraren garapena baldintzatuko duten hainbat itxaropen proiektatzen dituzte, zer
maitatu behar duen eta berarengandik zer espero den helaraziz (Platero, 2014).
Bourdieu-ren (2000) arabera, sexu desberdintasun horrek emakumeei eta gizonei rol
zehatzak esleitu eta bizitzeko modu zurrunak nahiz gizartearen eta munduaren beraren
tkusmoldeak ezartzen dizkie.

Jendarte eta garai guztietan badira emakumezkotzat edo gizonezkotzat jotzen
diren jarrera eta itxura betetzen ez dutenak, esleitu zaien generoarekin bat ez datozela
agerian utziz. Beste hainbat ez datoz bat aukeran dituzten bi kategoriekin. Arau sozialen
haustura hori haurtzarotik ager daiteke (Platero, 2014). Izaki talde horri trans terminoa
esleitzen zaio, hau da, mendebaldeko binarismoak eraikitako gorpuztasun, desira,
identitate eta genero adierazpenetan arrakalak sortzen dituzten pertsonak, sistema
trasgreditzen dutenak (Alvarez-Uria, 2013). Butler-en (2002) arabera, genero
indarkeriari dagokionez, gorputz transek ez dute soilik indarkeria gehiago jasotzen,
baizik eta agerian uzten dute generoaren eraikuntza dikotomikoa dela, indarkeria
berezkoa bilakatzen baita aniztazuna baztertzean.

Queer teoria dugu, korronte feministen baitan, identitateen aniztasun honen
bideetan lan egiten duena. Queer hitzaren jatorrizko esanahia “arraroa” da (Alvarez-
Uria 2013). Solak (2011) adierazten du aniztasun horrentzako guztiarentzako lekua
bilatzen duen espazioa dela Queer teoria. Teoria horrek indarkeria adiera berriak
mahaigaineratu eta jendarteari kritika sistematiko bat egiten dio; norma heterosexuala
plazaratuz, emakumeen eta sexu/genero gutxituen nahiz normatik ateratzen diren
pertsonei ahotsa eskainiz. Sistemak ezarritako inbisibilizazioa gainditzeko grina du.
Aditu horrek 1980ko hamarkadan emakume arrazializatu eta lesbianen kritikarekin
batera, garaiko feminismoaren diskurtso disidenteetan kokatzen du Queer kontzeptua.
Feminismoaren subjektu aniztasuna aldarrikatuz, feminista, lesbiana eta trans*ek'?
momentuko gay mugimendu instituzionalizatu eta androzentrikoari kritika egin zioten,
identitateen irakurketa postestrukturalista eginez.

Mendebaldeko jendarteak dituen instituzioak baliatzen ditu ezarrita dauden arau
sozialek bere horretan jarraitzeko, presioaren bidez pertsonak arau sozialetara egokitu
daitezen; hainbat jarrera saritu eta beste hainbat zigortzen ditu (Platero, 2013). Eskola
dugu instituzio horietako bat, arestian aipatutako molde sozial eta kulturalak
erreproduzitu eta produzitu egiten dituena (Castillo eta Gamboa, 2013; Garcia, 2017,
Martinez eta Ramirez, 2017; Subirats, 2016; Tomé, 2008; Warner;1993). Ikastetxea
dugu haurtzaro eta gaztaroan agente nagusi heziketa prozesuei dagokienez, bertan
ikasten baitira ezagutza, jarrera, balore eta arau sozialak (Alfonso eta Aguado, 1992;
Miyares 2006). Salinas eta Leona-ren (2016) arabera haurtzaroko hastapenetatik
desberdintasunean oinarritzen diren sozializazio ereduak bermatzen ditu eskolak,
diskurtso eta praktiken bitartez subjektu eta identitateak eraikitzen baititu, finean eskola
instituzio heterosexual, heteronormatibo eta heteronormalizatzailea da (Warner, 1993).
Bestalde, ukaezina da, gaur egungo jendarte neoliberalean, hezkuntzak pisu handia
duela joera ekonomikoen beharrei dagokienez, hau da, hezkuntza tresna indartsua da
jendartea lan zehatzetan bideratzen, trebatu eta antolatzeko, bai mekanikoki, bai
teknikoki, kapitalaren interesei erantzuten (Sanchez-Bello, 2006). Hau da, eskolak
kapitalismoaren beharrei erantzuten die eta patriarkatuarekin aliatzen da sistema
errotzeko ezinbesteko tresna bilakatzen delarik. Kultura androzentrikoa curriculum

"> Trans* hitza izartxo batekin joango da testuan zehar, Trans* kolektiboaren baitan identitate aniztasuna
agerian uzteko asmoz: hala nola trans, transexual, transgenero, eta abar.

ageriko eta ezkutukoaren bidez igortzen da eta emakumeak esparru publikoetatik
aldaratzen ditu, emeki-emeki (Subirats, 2016). Genero ikasketek agerian utzi dute patroi
sexista horiek, hezkuntza arloari dagokion sozializazioan, genero sistemari dagozkion
jarrera, itxaropen eta aukerak erreproduzitzen dituztela (Grafia, 2008; Martinez eta
Ramirez, 2017). Hezkuntza sistema, beraz, emakume eta gizonen hierarkizazioan
sostengatzen da, gizonena i1zanik boterean dagoen taldea. Haien ideologia ezartzeko
bide bilakatu dute hezkuntza, haien interesei begira (Castillo eta Gamboa, 2013).

Tomé-k (2008) aipatzen du hezkuntza sistema oraindik ez dela konprometitu
funtsezko paper bat jokatzen genero berdintasunaren mesedetan. Castillo eta
Gamboaren (2013) hitzetan, gaur egungo hezkuntzak normalizatu egin du
desberdintasuna. Bitartean, berdintasunaren diskurtsoa lortutako helburu bat bezala
hedatu da, jendartea tranpa horretan jausiz eta beste hainbat premiazko erregu isilaraziz
(Garcia, 2017). Horrenbestez, beharrezkoa eta premiazkoa da lan kritiko bat egitea,
diskurtsoak deseraikitzea, hitzetatik eta isiluneetatik. Aldaketa hori haur hezkuntzako
lehen zikloetan egiten hasi behar da, bestela berandu izan daiteke (Trujillo, 2015).

Eskolak, beraz, harreman botere horiek aldatzeko espazioa eskaini behar du,
horretarako sozializazio parekide bat beharrezkotzat joz. Horregatik, eskolak eredu
mixtoa (neska eta mutilak batera daudela) izan ordez, eredu hezkidetzaile bat izan
beharko luke, genero indarkeria saihesteko (Moriana, 2017).

Hezkidetzaren xedea, gaur egun, genero sistema aldatzea da, generoen
erradikalizazio bat gerta dadin. Hala ere, oraindik, eskola misto batean jarraitzen dugu,
neskekiko diskriminazio bat sustatzen duena, hezitzaile asko kontziente ez diren arren
(Subirats, 2017). Eskolak etafamiliak desberdin jokatzen du haurrarekin, neska izan edo
mutila izan, eta haurrek desberdintasun horiek ikusi eta errepikatu egiten dituzte.
Horrela, neskek galtzen ikasten dute eta beren kontra sortzen diren desabantaila sozialak
onartu egiten dituzte (Arenas, 2006).

Denontzako da beharrezkoa jarrera, balore eta estereotipoak des-ikastea eta
ikasketa prozesu berriei ekitea eta, hala, erreferente eta ikuspuntu anitzak plazaratzea.
Azken hori iraultzeko, behar beharrezkoa da genero perspektiba bat txertatzea, pertsonei
ezarri zaizkien rolak analizatu ahal izateko, eraikuntza tradizionalak genero identitatea
zehaztu eta mugatu ez dezan (Delgado, 2015). Edonola ere, hezkidetza, eredu
menderatzailetik kanpo, norbere desberdintasunei erantzungo dien hezkuntza da, hots,
askatasuna ezin da mugatua egon; beraz, ezin dira mutilentzat eta neskentzat
erreferentzia igualak baliatu, eskola mistoak egiten duen lez, hainbat jokabide
barneratuak daudenez gero, tratu diferentzial bat beharrezkoa baita. Horregatik, ezin da
berdintasuna estrategiatzat hartu, ez baitu norberaren genero identitatea kontuan hartzen
ez duen heziketa prozesurik sustatzen (Delgado, 2015).

Hezkidetza, halatan, proposamen pedagogiko feminista da, hezkuntza sistema
osatzen duten eremu guztietan, neska eta mutilen arteko desberdintasunei aurre egiteko
eskuhartzeak ahalbidetzen dituena. Halaber, hezkidetza ez da kontzeptu estatiko bat,
dinamikoa eta malgua baizik, eta tokian-tokiko errealitatera egokitzeko premisa dauka
(Castilla, 2008). Bestalde, asko dira hezkuntza munduan pertsonok nahieran garatzeko
ideia bultzatzen dutenak, haurrak zernahi izateko, sexuak ezarritako kondenatik at.
Funtsean, queer teoriak aldarrikatzen duena etiketa gabeko mundu bat da, izakion
identitateak libreki gara daitezen (Barquin, Aguirre, Garcia eta Zunzunegui, 2016).
Azkenik, azpimarratu beharra dago ezin dela pedagogia feministei buruz hitz egin
intersekzionalitatea gogoan izan gabe, hori baita inklusiorako eta jendarte
eraldaketarako bidea. Pedagogia horiek paradigma burujabe eta kritikoetan oinarritzen
dira, era kolektiboan eta aliantza bidez ezagutzeko era berriak txertatzen dituzte, hala
nola antzerki foroak, asanbladak, irakurketak... (Martinez eta Ramirez, 2017).

Dikotomiari aurre egitean dago normalitatearekin eta sexu desberdintasunekin
apurtzeko gakoa (Preciado 2002); horretarako, pedagogia trasgresore bat eratu behar da,
kritika eta identifikazio alternatiboetara eramango gaituena, norma zalantzan jartzeko
eta desira berriak eraikitzeko (Alonso eta Zurbriggen, 2016; Britzman, 1995). Subirats
eta Tomé-ren (2007) aburuz, oraindik distantzia luzea dago, ordea, hezkidetzaren
kontzeptuaren zabalpena eta egunerokotasuneko praktiken artean, hala nola ikasgeletan,
patioan, harremanetan, etab. Rebolloren (2013) arabera, eskolak, paper eraldatzaile bat
Jjoka dezan, behar beharrezkoa du hezkidetza hezkuntza estrategia bilakatzea;
metodologia orori genero perspektiba txertatuz.

Ikerketaren erronka eta xedea

Gaur egungo hezkuntzan eta bereziki 0-6 etapan, aniztasun handia dago genero
ikuspuntutiko metodologiak ezartzeko orduan. Hala ere, ikerketa honen bidez aztertu
nahi da ea ikuspuntu horiek errotiko aldaketa bilatzen duten ; horretarako, bai
binarismoa (dikotomia egitura) eta baita feminismoa ere izango ditugu ikergai. Honako
lan honek beraz, bi helburu ditu; alde batetik, dikotomia indarkeri gisa kokatuz, (3)
Haur hezkuntzako ikasgeletan binarismoarekin puskatzeko hautua ba ote dagoen jakitea
izango litzake lan honen lehen xedea. Bestalde, hezkidetza feminismotik jaio bazen ere,
beharrezkoa da (4) gaur egun dagoen lotura zein den ikertzea; ezagutzea hezkidetzak
feminismotik zer edaten duen, eta zein korrontetatik.

Metodoa
Diseinua

Gauzaturiko ikerketa enpirikoa kasu azterketa bat da, Haur Hezkuntzako etapan
ardaztu dena. Hezkidetzaren inguruko hamaika bizipen, proiektu eta adiera aztertzen eta
jasotzen dituena. Lanaren xedeak direla medio, eta ikerketan ezarritako ezaugarriei
egokituz, estrategia metodologiko gisa, banakako elkarrizketa sakonak egin dira.
Elkarrizketak izan dira, mendez mende, ezagutza sortzeko era sistematikoa.
Metodologia kualitatiboaren baitan, eta bai zientzia sozialetan, bai hezkuntzaren
alorrean, oinarrizko metodo bilakatu dira (Kvale, 2012). Elkarrizketa, beraz, helburu eta
egitura zehatz bati erantzuten dion solasaldi bat da. Itaunketen bidez hurbilpen bat lortu
eta kalitatezko ezagutza bereganatzeko xedea duena. Hau da, ikerkuntza kualitatiboaren
baitan, elkarrizketa ezagutza sortzeko eremu da. Metodo hau, esperimentazioaren bidez,
mundua ezagutzeko tresnak bereratzean datza. Horrela, ikergaiarekiko ikuspuntu
anitzak biltzen laguntzen du, elkarrizketen bidez pertsonen jarduera, esperientzia eta
iritziak jasotzen baitira. Hots, mundua ulertzeko ikusmolde zehatzetatik eraiki da
ikerketa (Olabuenaga eta Ispizual, 1989; Kvale, 2012; Tojar, 2006).

Metodologia honek biltzen ditu, dialektika bidez, haur hezkuntzako hainbat adituk

jakin, bizi eta sentitzen dutena, hau da haien errealitatea eta praktika soziala,,.
gaiarekiko duten harreman eta akzioak aztertuz. Bizipen horien bidez, teorizazio bat
lortzea da helburua, antolaketa eta hausnarketa sistematiko bat eginez, informazioa
antolatu eta mailakatuz. Horrela, egunerokoan eta berehalakoan, hots, indibiduala eta
partziala dena, sozial, kolektibo, historiko eta estrukturalaren barruan kokatzen dena,
errealitatearen ezagutza integral bat bilatu nahian (Basagoitia eta Bru, 2000).
Bestalde, teoria feminista eta ikerkuntza kualitatiboa guztiz lotuak daude etaelkar
elikatzen dute. Alde batetik, emakumeen ekarpenak perspektiba metodologiko berriak
ekarri dituelako eta, bestaldetik, generoaren inguruko ikerkuntzan metodo berriek
ezagutzak sortzea ahalbidetu dutelako (T¢jar, 2006).

Partaidetza

Honako ikerketa hau gauzatzeko, bost elkarrizketa egin dira. Elkarrizketatu
guztiak Haur Hezkuntza eta generoaren gaiaren baitan, lanean diharduten aditu eta
arituak dira. Perspektiba holistiko bat lortzeko grinez, alor desberdinetan lanketa hau
burutzen duten parte hartzaileak hautatu dira, hurrenez hurren: Bigarren hezkuntzako
irakaslea eta Berritzeguneko arduraduna (E1), Haur Hezkuntza Lehenengo etapako (0-
6) hezitzailea eta partzuergoko formakuntza taldeko kidea (E2), Haur Hezkuntza
bigarren etapako (3-6) hezitzailea (E3) eta, azkenik, Unibertsitateko irakasle eta
ikertzaileak, generoaren lanketan adituak, batetik, MUn, Mondragon Unibertsitatean
(E4) eta, bestetik, UPV/EHU, Euskal Herriko Unibertsitatean (ES). Elkarrizketatutako
partaide guztiak Euskal Herriko Mugimendu feminista anitzen kide (izan) dira, guztiak
dira emakumezkoak.

Tresna

Banakako elkarrizketa sakonak egin dira. Galdetegiak erdi-egituratuak dira,
galdera irekiz osatuak, elkarrizketatuek dutela libreki hitz egitea, elkarrizketaren
aitzakia eta teknikarekin samurra gerta daitekeelako pertsona bakoitzaren testigantza
jasotzea.

Prozedura

Ikerketa kokatzeko asmoz, elkarrizketei ekin aurretik, elkarrizketatuei aurkezpen
labur bat helarazi zitzaien, beharrezkoak ziren ezaugarriak eta lanaren xedea zehaztuz;
hori guztiori haien parte hartzea bermatze aldera, baimen eta konfidentzialtasun itunak
adostu ziren ostean. Elkarrizketa grabatuak izan ziren audio eran, grabagailu baten
bidez. Bien bitartean, beharrezkoak ziren oharrak hartu ziren. Behin bukatuak,
elkarrizketak transkribatu eta dokumentu guztiak Nvivol I plataformara igo ziren, ostean
analisiari ekiteko.

Analisia egiteko sistema kategorial bat erabili zen, Nvivoll programarekin
sortua, datuen antolaketa eta analisirako baliagarria izan zena. Sistema kategorialaren
baitan kokatzen diren dimentsio eta kategoriak, alde batetik, elkarrizketetan zehar
jorratu diren puntuen araberakoak ziren eta, bestetik, gidoian azaltzen ziren galderetan
oinarrituak zeuden, azken horiek azterketa bibliografikotik aterata eta ikerkuntzaren
xedeari erantzun zietela kontuak izanik, horrenbestez, sistema kategoriala induktiboa
nahiz deduktiboa da, jasotako erantzunen baitan eta analisi bibliografiko baten baitan
eratu zelako. Informazioaren analisirako sistema kategoriala erabiltzeak bi xede ditu.
Batetik, diskurtsoa antolatu eta informazioa era zentzudun eta argian egituratzea eta,
bestetik, erreferentzia kopurua (eta horri dagozkion ehunekoak) lortzea. Hala ere,
metodo honen bidez edukiak interpretatzeko erremintak sortzea du helburu (Flick,
2004), lanaren helburuei erantzuten dien sistema bat eraikitzean dago beraz gakoa.
Ditugun testigantzen jatorria zein den jakiteko, elkarrizketatu bakoitzari kode bat ezarri
zaio, partaideen azalpena emandako hurrenkera errespetatuz (E1, E2, E3, E4 eta ES),
kode horri amaieran elkarrizketa egin zen egunaren data txertatu zaio. “E” hizkiak
“elkarrizketa” hitzari egiten dio erreferentzia.

Egiaztasuna

Analisi kualitatibo bat egiten den momentuan esandakoa egiarantz gerturatzen
den ala ez ikusteko erabili ohi den teknikarik ezagunena triangelaketa da, eta
informatzaileak, metodoak edo tresnak kontrastatzean datza (Flick, 2004). Kasu
honetan, informatzaileek ikus dezakete errealitate bera hainbat perspektibatatik
(berritzegunetik, eskolatik edo unibertsitatetik) ikusmira poliedriko bat emanez, baina
era berean hainbat puntutan sinergia bat sortuz. Iritzi bera ikuspegi ezberdinetatik
emateak ikerketa errealitatetik gertuago egon daitekeela esan nahi du.

Emaitzak

Sistema kategorialean ezarritako dimentsioek ikerketaren helburuei erantzuten
diete; horrenbestez, binarismoarekiko irakurketa (62 erreferentzia) eta barneko diskurtso
eta praktika feministak (39 erreferentzia) izango dira aztergai, hurrenez hurren.
Erreferentzia kopurua eta %ak, 1. taulan daude ikusgai.

1. Taula
Kategoria sistema. Hezkidetza

Gaia  Dimentsioa  Kategoria Azpi-kategoria Errekurtso edon®  N° Erreferentzia %
elkarrizketetan kopurua
5 62 61.4
Binarismoa Genero 5 26 25.8
Eraikuntzan 4 12 11.9
infantilizazioa
Sistemaren sostengua: 5 14 13.9
indarkeria
5 36 35.6
Trans* Trans-sexualitate 5 17 16.7
8 kasuak
N
% Transgresioa eta Trans- 5 19 18.9
'% generoa
o 5 39 38.6
= Feminismoa  Diskurtsoa 4 18 17.8
Berdintasuna eta 4 10 99
desberdintasuna
Aniztasuna eta 4 8 7.9
askatasuna
Praktika 4 21 20.8
Azalekoa 3 8 7.9
Sakona 5 13 12.9
Totala: 5 101 100

Binarismoaren irakurketa hezkidetzan

Hezkuntzak, gaurdaino, ez du binarismoaren irakurketa sakonik egin (%61.4).
Ez du generoaren irakurketa sistematikoa ahalbidetu (%25.8). Arazoak nabarmenak
direnean eta derrigorrez “kasuari” heldu behar zaionean, orduan egiten dira lanketak.
Orokorrean, halaber, binarismoa lantzeko ez dago saiakerarik eta hori batik bat haur
hezkuntzan dago presente, prozesuak infantilizatuz (%11.9) eta sistema sostengatuz
(%13.9). Arestian aipatu bezala, nabarmena da haur hezkuntzan ematen den
infantilizazioa, hala erasoak eta indarkeria justifikatzen direlarik. Hau da, haur
hezkuntzan ez da ezer gertatzen oso gazteak baitira, beraz binarismoaren inguruko
hausnarketa bat ez
da beharrezkoa, ez zaio gaiari berariazko garrantzirik ematen, ez denean nabarmena ez
zaio gaiari behar bezala eusten.

Ze nik aurkitzen dudana da erasoen justifikazioa, normala da, garapenaren fase bat, batzuk ezin
dutelako beste modu batean ba.. adierazi... ya. Batzuk pentsatuko dute eh, arazoak datozela,
etorriko direla geroago, lehen hezkuntzan, haur hezkuntzan ez dela ezer gertatzen eta haur
hezkuntzan gauza asko geratzen dira eta... (E4_2018/03/1)

Sistemak bi genero behar dituenez, eskolak hori bermatzen du, irakasle eta
helduen itxaropenak eta nahiak haurrengan irauliz. Era horretan, arian-arian, haurrei
ateak itxi egiten zaizkie, zabaldu beharrean. Planteamendu zuri-beltza proposatzen zaie,
proposamen dikotomikoa, edo bat edo bestea.

...lehen hezkuntzan heltzen direnerako ya hezituta daude, ya ume hoiek aldatzea oso zaila da eta
estrategia bat dela uste dut, hezkuntza bai... ba kapitalismoak bi genero horiek behar ditu eta
egiten duena eskolak da bermatu, jarraituko dutela. (E3_2018/02/15)

Hortaz, badirudi, haur hezkuntzan ez dagoela genero markarik, hortaz genero
indarkeriarekin eta sistema dikotomikorik ezta ere. Sistemak bi genero behar dituenez,
eskolak hori bermatu eta horren arabera haurrak moldatu egiten ditu; neska eta mutilak
izan daitezen. Eskolak, horrenbestez, ez du generoa auzian jartzen. Haur hezkuntzan
dena da zilegi. Gerora “arazo” edo egoera berriren bat dagoenean ez da atzera
begiratzen, hau da, haur hezkuntzak ez du inongo kabilarik.

Eskolak jarrera oso bestelakoak ditu trans* ikuspegiari dagokionez. Sistema
binaristan izaten diren transgresioak ere nabarmenak dira, ordea, gaur egungo
hezkuntzan (%35.6). Transexualitate egoeran dauden haurrek (%16.7), alarmak pizten
dituzte eta ez dago prestakuntza nahikorik horrelako gaiei eusteko. Chysalis dugu gaur
egun indarrean dagoen elkarteetako bat, onartzen du arazo sistemikoa dela baina
planteamendu zurruna dute, transexualitateaz soilik mintzatzen dira.

...maila pertsonalean, trans* bakoitzak ikusiko du nola kokatzen duen bere burua eta nola bizi
duen bere generoa eta hor enaiz inoiz sartuko eta hori terreno pertsonala da eta bakoitzak egiten
du bere aukera, bere bizitza edo bere gorputza, baina maila kolektibo-ideologiko-politiko-sozial
batean elkarte batek ezin du defendatu trans* izateko modu bakar bat, eta hor ikusten dut
hutsune posible bat eta gehiago haur eta gazteei buruz ari garenean. (ES_2018/03/14)

Transexualitate egoeratik at dauden hainbat haurrek ere trasgreditzen dute
sistema bitarra, egongune transgeneko batetik (%18.9). Horiek, helduek eta funtsean
jendarteak, dena binarizatzeko duten beharra mahai gainean jartzen dute; identitatea
zerbait konplexua dela adieraziz, intersekzionalitatea aldarrikatuz. Familiak eta eskolak
transgresio horri mugak jartzen dizkiete, ordea, estereotipo eta rolak gainditzea
beharrezkoa ikusten dute, baina binarizatu gabeko jarrerei beldurra diete, binarismotik
ateratzeko askatasunari ikara.

...danek ikusten dute oso argi, biolentzia landu behar dela edo elkar errespetatu ta zergatik ez
azkazalak margotuko ditugu danok, bai? Gauza batzuk bai. Neurri baten bai, rolak gainditu
daitezke, edo, bafia, ya beste muga batzuk pasatzea ya asko da. (E5_2018/03/14)

Eskolak ez du baliabiderik ikuspegi trans*a jorratzeko. Egun, elkarte baten esku
geratzen da lanketa hori egitea, bano ezin dezake trans* izatearen ideia bakar bat
plazaratu. Gai horri dagokionez ere, eskolako agenteek ez dute binarismotik at ezer
sortzeko aukerarik ikusten.

Diskurtso eta praktika feminista

Feminismoa, presente dago hezkuntza munduan bai diskurtsoari (%17.8),bai
praktikari (%20.8) dagokionez. Diskurtsoan, berdintasunarena (%9.9) da gaur egun
indarrean dagoena: desberdintasun egoera bat identifikatu eta emakumeei aukera
berdintasuna bermatzean datzana. Hezitzaile askok beren burua feminista izendatu
beharrean berdintasunaren aldekotzat jotzen dute. Ez dago desberdintasunean
olnarrituriko defentsarik: ez da diferentzia, aniztasuna eta askatasuna kontuan hartzen.
Soilik genero sistemaren apurketak, ordea, ekarri dezake berdintasun erreal bat.

...ze nik egingo nukeena da rolen apurketa, genero apurketa, benetan biek, ondo berdin
berdintasunean bizitzeko eta horrela berdintasunean hezituko baziren generorik gabe, ba
etorkizunean ez ziren egongo genero desberdintasunak (E3_2018/02/15).

Aniztasuna eta askatasuna (%7.9) bigarren planoan geratzen dira diskurtsoan.
Hezkuntza inklusibo eta feministaz ari garenean, aniztasunak kontuan hartzea behar
beharrezkoa baita eskola inklusibo baten baitan.

...hitz egiten dugu inklusioari buruz, bafio zer da inklusio, inklusioa ez da bakarrik
ikasketak erritmo motelagoak dutenak artatzea, edo dibertsitate funtzionala dutenak,
dutenei erraztea klasean parte hartzea edo, gaixotasunen bat dutenei, ba eztakit,
bitartekoak ematea, edo ikasketetan porrota eduki dutenak, dutenentzako laguntza
eskaintzea edo hizkuntza ezagutzen ez dutenei, errefortzua ematea, ez da hori bakarrik
inklusioa, izango litzateke, ba diferentzia guztiak kontuan hartzea, denak garela
diferente jakitea, esplizitatzea, eta ikustea talde bakoitzean hitz egin arren, taldeak ba
aurrera egiteko eta denok aurrera egin ahal izateko bakoitzak bere modura
(E5_2018/03/14).

Hitz gutxitan, hezkidetzaren baitan indarrean dagoen feminismoaren diskurtsoa
berdintasun eta desberdintasun egoeretan dago kokatua, ez da aniztasunaz eta
askatasunaz mintzatzen. Praktika feministei dagokienez, alde batetik azalean (% 7.9)
geratzen diren praktikak aipatzen dira eta, bestetik, ordea, era sakonagoan (% 12.9)
ematen direnak. Azalean geratzen diren praktikak, instituzionalizatuak dauden egunak
ospatu, martxoak 8 eta azaroak 25, eta genero rolak gainditze aldera aukera
berdintasuna bermatzean dautza gehienbat, inongo hausnarketa sistemikorik egin gabe,
era ez estruktural batean lantzen baitute feminismoaren gaia eta, horrenbestez,
momentuko konponbideak eskaintzen dira.

...sistema horrela da, sistema hau da, eta sistemari aurre egiteko tresnak behar badituzu
dikotomia horretan jausten zara, ahaztu gabe arazoa sistemikoa dela hori burutik kendu
gabe sekulan bafia (E2_2018/02/13)

Praktika sakonei dagokienez, aldiz, lehen planoan kokatu behar da generoa
eraikuntza sozial bat dela. Gure burua des-estrukturatu behar dugu praktika feministen
bidez, etengabeko eztabaida prozesu bat sustatuz. Beste eraikuntza eredu batzuk
onartuak dauden esparruak sortu behar dira. Hetero-norma eta maitasuna ere kolokan
jarri behar dira. Kolektibo Trans*arekin harremana mantendu behar da, anitza baita eta
ahots ezberdinak baitaude.

... ba gizonak eta emakumeak desagertarazi, orduan indarkeria hori desagertuko zen. Ez
da prebentzioa izan behar, izan behar da erradikalagoa, ez? Horrekin apurtu zeharo.
(E3_2018/02/15)

Amai dezagun esanez praktika feministak, hezkuntzan, ez duela errotiko lanketa bat
egiten, ez du egitura kolokan jartzen, askotan partxeak edo aurpegia garbitzeak dira,
feminismotik datozen beste eraikuntza eta izateko modu batzuek presentzia hartu behar
dute hezkuntzaren praktikan.

Eztabaida eta ondorioak

Hezkuntza sisteman hezkidetzaren diskurtsoa oso lotua dago berdintasunarekin, hau
bermatze aldera estereotipoen lanketa sustatuz. Tomé-ren (2008) ondorioekin bat egiten
dute beraz, elkarrizketatutako bost adituek, E1, E2, E3, E4 eta E5. Hezkuntzak ez du
berdintasunaren aldeko apusturik egiten, hezkidetzaren inguruan egiten den lanketa
politikoki zuzena da, ez eraldatzailea. Hezkuntzak, beraz, molde sozialak eta kulturalak
erreproduzitzen ditu oraindik (Castillo eta Gamboa, 2013; Garcia, 2017, Martinez eta
Ramirez, 2017; Subirats, 2016; Tomé, 2008; Warner; 1993). Beraz ondoriozta genezake
gaur egun indarrean dagoen hezkidetza eredu estrategikoa pupelwashing'’ izendatzen
dugun fenomenoaren isla dela. Hau da, aurpegia garbitze bat, berdintasunaren alde bat
baina inolako baliabiderik eskaini gabe. E3k esaten duen moduan eskolak genero
sistema eta kapitalen mesedetan darrai (Sanchez-Bello 2008).

Bestalde, hezkuntza sisteman hezkidetza ez da kokatzen identitate aniztasuna
sustatzeko estrategia lez, lehen esan bezala berdintasunarenean baizik (Delgado, 2015).
Hala ere, hainbat ikerketak agerian utzi dute dikomiari aurre eginez sortuko dela
aniztasuna eskoletan (Platero, 2016; Preciado, 2002; Subirats, 2017). Horregatik,
adituen ustez (ES), hezkidetzak ez du bere eremuan dikotomia edo trans* ikuspegia
txertatzen, ez duelako identitatea aniztasunaren estrategia bat abiarazten. “Arazo” edo
“kasu” bat nabaria denean aktibatzen da alarma, eta horrek egoera lantzeko beharra
adierazten du. Hala ere, horrelako egoerek alarma pizten duten arren, ez dago haurrak
aniztasunean hezteko proposamenik.

Arestian aipaturiko ideiara bueltatuz, aurpegi zuritze bat delako, finean,
berdintasunaren diskurtsoa. Adituen ustez (E2, E4, ES) transexualitate egoeran dauden
haurren egoera ulertzeko pausoak ematen ari diren bitartean, hezkuntza sisteman ez
dago dikotomia puskatzearen aldeko apusturik egiten. Beraz, trans izateko modu bakar
bat azaleratzeaz gain, berriz ere dikotomietan jausteko arriskuan erortzen da eskola
(ES). Sistema trasgreditzen duten identitateak ere normaren barruan sartzen
ahalegintzen delako; bai transexual, transgenero, lesbiana, gay... Transgresioei beldurra
1zaten zale eta, beraz, haiel ere, enkasilatu daitezen, izateko modu zehatzak ematen
zaizkie (Ariso eta Merida, 2010; Platero 2014)

Gaur egun hezkidetza eta feminismoaren artean ez dago lotura sendorik (E2).
Lehen  aipatu  bezala, gaur egungo  sistemaren  purpelwashing  eta
pinkwashing'*estrategiak islatzen dira eskolan. Ez da erroko lanketarik egiten, ez dago
zinezko diskurtso feministarik. Berdintasuna du jomuga, egoteko, izateko eta bizitzeko
eredu berdinak ezarri nahi dizkigutelarik, sistema kapitalistatik edaten duten ereduak,
patriarkatua eta genero indarkeria indartuz. Horregatik, oso maila azalekoan egiten dira
lanketak eta ez dira jartzen baliabideak egoerei erantzun bat emateko, horrek eskolan
zenbait pentsamendu eta jarrera ereduak erreproduzitzeko bide bilakatzen duelarik
(Arenas, 2006; Martinez eta Ramirez, 2017; Subirats, 2016).

3 politika eta marketin estrategiak, estatu, instituzio, pertsona, lurralde, produktu edo enpresa genero
berdintasunarekin konprometitzeko eskatzen dutenak.
" Pulpelwashing antzekoa,baina lesbiana, gay eta transen kolektiboaz baliatzen dena.

Amaitzeko, lan honen helburuak bete diren ikustea behar beharrezkotzat jotzen da.
Binarismoaren auziart dagokionez (1), eskolak gaiarekiko duen izaera hutsala begi-
bistan geratu da. Azkenik, feminismoak (2) ez maila esplizituan ezta inplizituan
presentziarik ez duela antzeman da, alde batetik ez dagoelako diskurtsoan eta,
bestaldetik, ez delako egituretan arrakalak sortzera iristen. Hots, lan honek agerian uzten
du lan handia geratzen dela egiteko oraindik Haur Hezkuntzan.

